
Jibu swali moja tu la insha. Jibu lako liegemee kwenye angalau kazi mbili za kazi za sehemu ya
3 ulizojifunza. Unaweza kuingiza katika jibu lako majadiliano ya kazi ya sehemu ya 2 ya utanzu huohuo
ambao umejitayarisha nao. Majibu ambayo hayana mjadala wa angalau kazi mbili za sehemu ya 3
hayatapewa alama nyingi.

Tamthilia

Kila mtunzi wa kazi za fasihi anatumia mifumo na mbinu tofauti za utunzi. Kwa kuzingatia kazi
mbili za waandishi wawili wa kazi za tamthilia, jadili kwa mapana na marefu mbinu wanazozitumia
ukitoa mifano mwafaka, huku ukionyesha vile wanavyofaulu katika kutekeleza wajibu huu.

2.  Tamthilia nyingi huonyesha sifa za kuaminiana, kusameheana, kujitoa kafara na kuungana katika
jamii. Jadili kauli hii ukizingatia kazi mbili kutoka kwa waandishi wawili tofauti ulizozisoma na
uonyeshe jinsi waandishi wanavyofaulu katika kukuza sifa hizi.

Riwaya

3.  Ukizingatia kazi mbili za waandishi tofauti ulizozisoma, jadili huku ukitoa mifano jinsi na kwa kiasi
kipi dhana ya ukataji tamaa inavyochangia katika kukuza kazi zao.

4.  Fasihi ni sanaa inayowasilisha hali ya maingiliano kati ya binadamu na mazingira yake. Onyesha
kwa kuzingatia kazi mbili kutoka kwa waandishi wawili tofauti ulizozisoma jinsi waandishi
wanavyofaulu katika kuoanisha maswala haya.

Ushairi

5. Jadili kwa mapana na marefu vile methali na jazanda zinatumika katika kukuza na kuendeleza
maudhui katika kazi mbili za ushairi zilizoandikwa na washairi wawili tofauti ulizozisoma.

6. Jadili vile wanashairi wanavyotumia mashairi kama njia moja ya kuhakiki ukandamizaji wa kijamii

na wanavyofaulu katika kutekeleza kauli hii. Rejerea kazi mbili ulizojitayarishia kutoka kwa
watunzi wawili tofauti.

Riwaya za mapenzi

7.

8.

Kwa kuzingatia kazi za waandishi wawili tofauti ulizojitayarishia, jadili jinsi migogoro tofauti ya
kimapenzi inavyojitokeza na athari zake katika jamii.

Mapenzi huleta raha, kuvunjika kwa moyo na ukataji tamaa. Ukizingatia angalau kazi mbili kutoka
kwa waandishi wawili tofauti, jadili athari za maswala haya katika uandishi.

Maswala ya ujumla

9.

10.

11.

12.

Ukizingatia kazi mbili kutoka kwa angalau waandishi wawili ulizojitayarishia, onyesha vile waandishi
wanavyotuangazia na kutuelekeza kuhusu itikadi na mitazamo tofauti ya kimaisha iliyojitokeza
nyakazi zao na vile inavyochangia katika kukuza maudhui yao.

Onyesha huku ukizingatia kazi mbili kutoka kwa waandishi wawili tofauti ulizozisoma vile
mbinu rejeshi au mpangilio wa vitushi unavyokuzwa na waandishi hawa tofauti na uonyeshe jinsi
unavyofanikisha kazi zao.

Jadili vile fasihi inavyochangia katika kutoa uhalisia wa kimaisha na jinsi uhalisia huu
unavyooanishwa na sifa za wahusika kwenye kazi zao. Zingatia angalau kazi mbili za waandishi
wawili tofauti ulizojitayarishia.

Jadili jinsi dhana ya ushujaa inavyokuzwa katika kazi mbili kutoka kwa waandishi wawili
uliojitayarisha, na uonyeshe kama nyezo walizozitumia waadishi kukuza dhana hii ni za haki
na ukweli.

2211-0300



